
nach einer Komodie von Oscar Wilde

Besetzung  4D/6H
Bild in Andeutung

«We me so dys Gsicht.gseht, so luegsch du Uberus arnscht
dry.»

Jack Worthing fiihrt-ein Doppelleben: Auf dem Land ist er als
respektabler Vormund bekannt, doch in der Stadt gibt er sich
als Ernst aus, ein abenteuerlustiger Lebemann, den er als seinen
Bruder. bezeichnet. Er verliebt sich in Gwendolen Fairfax, die
darauf. besteht, nur jemanden zu heiraten, der Ernst heif3t.
Gleichzeitig taucht Jacks Freund Algernon in dessen Landhaus
auf und gibt sich ebenfalls als Jacks Bruder Ernst aus, um Jacks
Mindel Cecily Cardew zu gefallen, die ebenfalls nur einen
Ernst heiraten will. Jack und Algernon sind gezwungen, die
beiden Frauen von ihrer Liebe zu Uberzeugen, was zu
zahlreichen Missverstandnissen und Verwechslungen fuhrt.
Konnen sie die beiden Frauen fir sich gewinnen — oder miissen
sie ihre Namen andern, um gliicklich zu werden?

«Ds Labesglick vo meh aus eim Modnsch hanget vo Oier
Antwort ab.»

Ernst sein ist wichtig

Personen
Jack (205) Friedensrichter
Algernon (191) sein Freund
Lady B. (80) Algernons Tante
Gwendolen (100) Lady Blacknells Tochter
Miss Prism (40) Cecilys Gouvernante
Cecily (147) Jacks Mindel
Dr. Chasuble (39) Doktor der Theologie
Lane (21) Algernons Diener
Merriman (17) Jacks Butler
Moulton (0) ein weiterer Diener
Bihnenbild

Im Jahre 1895. Der erste Akt spielt in Algernon Moncrieffs Wohnung in
der Half-Moon Street, London W. Der zweite Akt spielt im Garten des
Manor House, Woolton, Hertfordshire. Der dritte Akt spielt im Salon im
Manor House, Woolton.

1. Akt

Luxuriés ausgestattetes Zimmer in Algernons
Wohnung in der Half-Moon Street, London. Aus dem
angrenzenden Zimmer ertént Klavierspiel.

Lane deckt den Tisch fur den Tee.
Die Musik hort auf.
Algernon kommt ins Zimmer.

1. Auftritt

Algernon, Lane, Jack

U de, Lane? Heit der ghort, was i da gschpiut ha?
Ha ddankt, es war unhoflech, .zuez lose?

Schad. I schpile zwar nid genau‘nach Note — das cha ja
jede — derfiir schpilen iumso meh mit Usdruck. Hie
geihts um Gftieuh. D Wiisseschaft ghort i ds Lébe!

Mhm, Sir!

Apropos Wisseschaft: si d Gurkebrotli fur d Lady
Bracknell gmacht?

Mhm, Sir! Présentiert ein Tablett mit Gurkenbrétchen.

sieht sie.an, nimmt zwei und setzt sich aufs Sofa. Oh,
Ubrigens: i 6iem Buech ir Chuchi schteiht, dass am
Donnschtig Aabe, wo der Lord Shoreham u dr Mr.
Worthing bi Us diniert hei, acht Flasche Champagner
sige glaart worde.

Acht ganzi u ne haubi!

Wi chunnts eigetlech, dass i me ne Junggseuehushaut
vor auem d Diener der Schampis wéagtrinke? Nid dass es
mi wunger niem...

Das isch klar e Frag vor Qualitat, Sir. | Ehehushautige
Sy so guet wi kener Schpitzemargge z finge.

Myn Troscht! Isch ds Ehel&be derart demoralisierend?
O wen i i der Beziehig nid grad gross Erfahrig ha —i bi
ersch drii Mau ghurate gsy — so glouben i, dass der

Eheschtang durchus siner agndhme Syte cha ha.
Intressiert mi dies Familielabe?!

Richtig! Kes interessants Themal!

Das wars, Lane, merci.

Bitte. Geht hinaus.

Chly ne laschi Uslegig vom Eheldbe. Aber “ds
gwohnleche Vouk het haut kes moralisches
Verantwortigsgfleuh.

tritt auf. Mr. Arnscht Worthing!
Jack tritt auf.
Lane geht ab.

Wie geihts, my lieben Arnscht? Was fiehrt di zu mihr
nach London?

Oh, purs Vergnlege. Werum- geiht me Uberhoupt
irgendwo hare. Bisch wider am Asse, Algy, wi geng?

| bessere Kreise zeuts dbe zum guete Ton, am foifi 6ppis
Chlyses zue sech z né&h.Wo bisch eigetlech sit letschtem
Donnschtig gsy?

setzt sich aufs Sofa. Uf em Land!

Was um austirder Wéaut hesch de du dert verlore?!

zieht die,Handschuhe aus. Ir Schtadt amisiert me sech.
Uf ‘em- Land amdasiert me di Angere. Zum Schtarbe
langwilig.

U was sy de das fur Lit, wo de dert amusiersch?

Mh, Nachbere.

Gits dert (iberhoupt natti Nachbere, ds Shropshire?!
Unmiiglechs Vouk dert. Rede eigetlech niit mit ne.

Das muess se auerdings sehr amisiere! Geht zum Tisch
und holt sich ein Gurkenbrétchen. Ubrigens: du
wohnsch doch ds Shropshire?

Wiso Shropshire?! Ah ja, natlrlech. Wieso Gbrigens di
vile Tassli u d& Uberschwang a Gurkebrdtli? Erwartisch
no opper zum Tee?

Nume d Tante Augusta u d Gwendolen.

Oh! Wunderbar!

Das dénksch du! | beférchte aber, d Tante Augusta sig
uber di Aawaseheit nid grad heftig erbout.

Meinsch?

D Art u Wys, wi du mit der Gwendolen flortisch, isch
nume pynlech. So pynlech dppe, wie wenn si mit dihr
flortet.

I ha se haut garn. Bi hit &xtra uf London cho, flreree
Hiratsatrag z mache.

I ha gmeint, du chdmisch zum Vergniiege!So schynts
mer meh e Gschéftsreis z sy.

Wi cha me nume so unromantisch sy.

I verschtah bim beschte Wiue nid, was e Hiratsatrag
sou mit Romantik z tiie ha. Womuglech wird er de no
aagnoh. Dermit gieng de.d Schpannig z flote.
Ungwaussheit isch ds Wase vor Romatik. | hoffe, i
mog mi de da dra erinnere; faus i mau sott hirate.

Uf sottegi Fau. voGedéchtnisschwund ware de ja d
Scheidigsrichtersschpezialisiert! Ist im Begriff ein
Gurkenbrétchen zu nehmen.

Algernon-interveniert sofort.

Scheidige sy es Gschéank vom Himu. La di
Gurkebrotli. Di sy aui fur d Tante Augusta. Nimmt
eins und isst es.

Giut flr di aua nid?!

Si isch schliesslech my Tante! Holt anderen Teller.
Hie, nimm es Ankebrotli. Ankebrotli si fur d
Gwendolen. Ankebrétli si ds Groschte fur d
Gwendolen.

bedient sich. Ankebrdtli! Mh! Ou guet!

sieht den essenden Jack skeptisch an. Benimm di nid,
wi we d scho mit ere ghirate warsch. | gloube
sowieso, dass es gar nie wird derzue cho.

Hoppla! Wi meinsch das?

Erschtens hirate d Froue nie die Manne wo mit ne

florte. ..
Blodsinn!

Di reini Wahrheit. Da drus begriindet sech di grossi
Azauh vo Junggseue, wo eim dusse (barau begégne.
Zwoitens wird i my Ywiuigung verweigere.

Nahm mi wunger werum i die bruuchti.

Und 6b du die bruuchsch. D Gwendolen isch my
Cousine. Zersch muesch afe Mau die Sach mit.der
Cecily klére. Lautet dem Diener.

Mit weler Cecily? | kenne niemmer wo’Cecily heisst.
Lane tritt auf.

Bringet mer ds Zigarettenetui, wo der-Mr. Worthing
het im Salon la lige.
Sofort, Sir. Geht ab.
So6u das heisse, dass du di.ganz Zyt mys Zigarettenetui

bbunkeret hesch? Hat-bi.Scotland Yard scho bau e
dicki Belohnig derfiir-usgsetzt!

War grad e chly knapp bi Kasse u wird mi Gber ne
Belohnig freue.

Lane bringt das-Etui.
Algernon nimmt es sofort an sich.
Lane geht ab.

Aber 16 mer das! Offnet das Etui, liest. Jetz, won i da
di Inschrift entdecke, gsehn i, dass dihr das Etui ja gar
nid ghort!

Natirlech ghorts mihr! Folgt Algernon. Du hesch es
scho hundertmau bi mihr gseh u hesch lberhoupt kes
Ré&cht i mym private Etui desume z l&se.

Es git auso bi dihr Regle, was me darf u was me nid
sott lase.

I ha nid d Absicht, mit dihr (ber verbottni Lektire z
diskutiere. | hatt nume garn mys Zigarettenetui zriigg.

Ja, aber das isch ja gar nid dys Etui. Das isch es
Gschank vo re Parson namens Cecily u du hesch ja

grad bhouptet, du kennisch ke Cecily!

Guet. We ds unbedingt wosch wisse: d Cecily isch my
Tante.

Dy Tante?!

Ja, Tante. E reizendi auti Dame. Wohnt ds Tunbridge
Wells. So gib scho!

geht hinters Sofa. Aber jetze sdg du mihr, werum
nennt si sech «kleine Cecily», we si doch di Tante us
Tunbridge Wells isch? Liest vor. «VVon deiner-kleinen
Cecily in inniger Liebe».

geht zum Sofa, kniet darauf. D Entscheidig-driber, 6b
sech dpper gross oder chly gseht, miiesst me doch ere
Tante sduber tberlah. Es miiesse ja nid aui Tante eso
usgseh, wi du dihr se vorschteusch! U jetz gib mer
mys Etui zrligg. Folgt Algernon durchs Zimmer.

Ja, aber werum seit dihrdi Tante Unggle? «Von
deiner kleinen Cecilyin,inniger Liebe fir den lieben
Onkel Jack». | wott ja nid beschtrytte, dass e Tante
nid ou chly cha'sy, aber werum e Tante ihrem Neuveu
Unggle seit,<das lulchtet mer nid so racht y! U
Ubrigens. heissisch du ja gar nid Jack, sondern
Arnscht!

I heisse nid Arnscht, sondern Jack!!

Du-hesch mer aber gang gseit, du heissisch Arnscht. |
ha di gang aus Arnscht vorgschteut u du gsehsch
ubrigens ou so us, aus wiirdisch Arnscht heisse. We
me so dys Gsicht gseht, so luegsch du tberus drnscht
dry. Absurd woue z bhoupte, du chénntisch angersch
heisse aus Arnscht! Hie hesch es tbrigens schriftlech:
Nimmt eine Visitenkarte aus dem Bicherregal. «Mr.
Ernst Worthing, B 4, The Albany, London». | bi auso
im Bsitz vo ddm wichtige Bewysschtiick i Form vo
dyr Visitecharte, dass di Name Arnscht isch, faus dus
je gagenlber der Gwendolen oder irgend Gpperem
séttisch llgne. Steckt die Visitenkarte in die Tasche.

Okey. | der Schtadt heissen i Arnscht u uf em Land

Jack. U das Zigarettenetui han i &be uf em Land
tibercho.

Ja, aber das erklart no nid, werum dihr dy chlyni
Tante wo ds Tunbridge Wells wohnt, «liebe Unggle»
seit. Auso chumm scho! Use dermit! Verzeu mer di
ganzi Gschicht. | darf sdge, dass i di insgeheim géng
scho aus abbrijihte, verschwigene Bunburyaner ‘ha
aagluegt.

Bunburyaner?

We du mihr frindlecherwys erklérsch, werum du ir
Schtadt Arnscht und uf em Land Jack-heissisch, so
wirden i der ou d Beditig vom Usdruck -Bunburyaner
verrate.

Gib mer zersch mys Zigarettenetui:

Bitte schon. Reicht es ihm:~U-jetz lah dyr Fantasie
freie Louf! Setzt sich aufs Sofa.

Algy. My Erklarig het mit Fantasie niit z tiie. Es handlet
sech um e ganz banali Gschicht. My Adoptivvater, der
aut Mr. Thomas Cardew, het mi i sym Teschtamént zum
Vormund vo syr Ankelin Cecily Cardew beschtimmt. D
Cecily, wo“mer us Reschpakt Unggle seit, was du
natlrlech nid.chasch begryffe, wohnt zdme mit ihrere
Gouvernante, dr Mrs. Prism, bi mihr uf em Land.

Wa isch das eigetlech genau?

Das geiht di nit a, my Liebe. Es handlet sech jedefaus
nid um Shropshire.

Das han i vermuetet, wiu i ds Shropshire scho zwoi
Mau i Sache Bunbury bi gsy. Auso wyter: werum bisch
du ir Schtadt der Arnscht u uf em Land der Jack?

Um ab u zue nach London chdnne z cho, han i gang
bhouptet, i heig dert e jiingere Brueder wo Arnscht
heisst. Eine wo schtandig tber d Schtrdng schlaht.
Das isch scho aus. Di simpli, reini Wahrheit.

D Wabhrheit isch saute rein, u scho gar nie simpu. Du
bisch eifach e Bunburyaner. | ha auso racht gha. Du
bisch sogar eine vo de gwieftischte Bunburyaner won

i kenne.
Vo was um aus i der Waut redsch du da?

Du hesch e sehr nitzleche jingere Brueder namens
Arnscht erfunge, dass du ging nach London chasch
cho. I mynersyts ha e Invalide namens Bunbury
erfunge, dass i jederzyt uf ds Land cha fahre. Wen i
da Bunbury mit sym labile Gsundheitszueschtang nid
hétt, chonnt i hiit am Aabe nid mit dihr i ds «Willis»
cho diniere. | ha dbe der Tante Augusta scho fescht
verschproche, se cho z bsueche.

Werum mit mihr diniere? | ha di nid ygglade?
I weiss. Warte scho lang uf e ne Yladig. ..
Gang du nume zu dyr Tante Augusta.

Chunnt nid i Frag, wiiu i ersch.grad dert ygglade bi gsy
u si mi sowieso wider ndbe. d Mary Farquahr setzt, wo
gang Ubere Tisch mit ihrem-Ma schékeret. Mit ihrem
eigete Ma, schteu der das mau vor! Hochscht unagnahm!
Abgseh dervo, jetz-'won i weiss, dass du en &chte
Bunburyaner bisch, mdcht i mi mit dihr Gber ds
Bunburysiere-ungerhaute.

I bi gar ke Bunburyaner. We d Gwendolen mi nimmt, so
bringen i my-Brueder, der Arnscht, um. Ja, i bringe ne
sogar sicher um. D Cecily interessiert sech grad chly z
fescht fir ne. Auso wirden i ne us em Wag ruume. U i
empfihle dr ds Glyche z mache mit dym B... dym
chranke Friind, mit ddm komische Name.

Mi cha niit vo dam Bunbury trenne, u faus du soéttisch
hirate, was mer zwar sehr fraglech erschynt, wirsch froh
sy, dr Bunbury z kenne. Wér hiiratet, ohni dr Bunbury z
kenne cha ke harmonischi Ehe fiiehre.

Dasch doch Unsinn! Wen i so nes bezoubernds Wase wi
d Gwendolen wott hiirate bruuchen i doch ke Bunbury.

De bruucht ne aber di Frou. Du schynsch nid z begryffe,
dass en Ehe z dritt churzwilig, eini z zwdit aber
langwylig isch.

Es klingelt.

Ah, das cha nume d Tante Augusta sy. Nume Verwandti
oder Gloibiger lutte uf di Wagnerianischi Art u Wys.
Auso: wi schteiht’s? Wen i der se fiir zih Minute us em
Wadg schaffe, dass d dr Gwendolen chasch e
Hiratsaatrag mache, ladsch mi de hit am Aabe i ds
«Willis» y?

Auso de. We d unbedingt wosch.

Ja. Aber das isch de hoffetlech &rnscht gmeint! Mihr
widerschtoh Lit, wo ds Asse nid arnscht nah!

kommt herein. D Lady Bracknell u d Miss Fairfax.
Algernon geht ihnen entgegen.

2. Auftritt
Algernon, Lane, Jack, LadyBracknell, Gwendolen

Guete Tag, liebe Algernon; i hoffe, du bendhmsch di
beschtens.

Oh, es geiht beschtens, Tanta Augusta.

Das isch nid ganz ds'Glyche. Entweder benimmsch di
guet — oder es geiht'der guet. Sie sieht Jack und grisst
ihn eisig.

zu Gwendolen. Phua! Bisch du aber schigg!

Bin i doch gang. Oder ¢ppe nid, Mr. Worthing?
Absolut voukomme, Mrs. Fairfax.

Oh, grad voukomme hoffen i nid. De choénnt i my ja
numm wyterentwickle.

Jack und Gwendolen setzen sich zusammen in die
Ecke.

Mihr hein is leider chly verschpéatet, aber i ha
unbedingt no muesse bir Lady Harbury verbyluege.
Sit em Tod vo ihrem Ma bin i nimme dert gsy. Myn
Gott, het sech di Frou veranderet. Si gseht guet u garn
zwanzg Jahr jinger us. Es Tee wird mer jetz guet tue.
U hesch mer nid no Gurkebrdtli verschproche?

Aber sicher doch, liebi Tante Augusta. Geht zum
Teetisch.

-11-

Wosch nid zue mer hocke, Gwendolen?

Danke Mama, i hocke hie ganz bequem.

entsetzt. Ums Gottswiue! Lane, werum sy kener
Gurkebrdtli da? 1 ha se doch usdriicklech bschteut.
todernst. Es het hiit am Morge kener Gurke gga uf em
Marit, Sir.

Kener Gurke!

Nei Sir, nid emau fur Gaut.

Es isch guet, Lane, danke.

Danke, Sir. Geht hinaus.

Es tuet mer schrecklech leid, Tanta Augusta.

Isch nid wyter schlimm, Algernon. | ha ersch grad bir
Lady Harbury Pralinee gschnouset. Di Armi schynt
nume no nach em Vergniege.z-lébe.

Mi verzeut sech, ihri Haar,sige vor luter Chummer
erblondet.

D Farb het sech in_der Tat veranderet. Werum chan i
naturlich nid wisse.

Algernon reicht ihr Tee.

Danke: I“ha“e grossi Uberraschig fir di hit Aabe,
Algernon. | ha di ndbe der Mary Farquhar yplanet. Si
isch_ e so ne ufmerksami, natti Frou gagenilber ihrem
Ma.'Es'isch e Froid dene Beidne zue z luege.

I-forchte, Tanta Augusta, i muess flr hit Aabe leider
absége.

I hoffe nid, Algernon. Das brachti mer di ganzi
Tischordnig direnang. Di arm Unggle muessti uf em
Zimmer &sse. Guet... er wér sech ja dra gwanet.

I weiss, es isch ergerlech u sicher en Enttulschig, aber
i ha ersch grad es Telegramm (bercho, es géng mym
Frind Bunbury wider sehr schlacht. Wechselt Blick
mit Jack. Mi bittet mi, dringend zue n ihm z cho.

Sonderbar. D& Mr. Bunbury muess a re ungwohnleche
Chrankheit lyde.

Ja, er isch sehr z beduure.

Villicht tat da Mr. Bunbury guet drann, sech z
tberlege, 0b er lieber wou labe oder villicht lieber
mocht  schtarbe.  Uberhoupt isch mer das
Sympathisiere mit Invalide z Innerscht zwider.
Chrankheit verdient kes Mitgfiieuh. Gsundheit isch ds
hochschte Gebot vom Lé&be. | wér der drum sehr
verbunde, we du dym Mr. Bunbury choénntisch
usrichte, er sbu doch am néachschte Sunndigaabe “d
Gueti ha, nid wider e Rickfau z erlyde, wuu i di
unbedingt fir ds musikalische Arrangschemang
bruuche. Es isch mi letschti Soirée.

I wirde mit em Bunbury rede, Tante'Augusta. Es isch
wirklech sehr schwirig, di richtegi Musig z wéhle.
Isch si guet, lost niemmer.zue, isch si schlacht,
schwygen aui. Aber mihry chonnti ja hurti ds
Programm diirega, won i-vorgseh ha, we d schndu mit
mihr i ds Klavierzimmer, wosch cho.

Merci Algernon, das isch wirklech sehr ufmerksam vo
dihr. Steht auf.und folgt Algernon. Franzdsischi
Chanson chanii uf ke Fau duude! Z unaaschténdig. D
Lt luege gang-so schockiert dry. Diitsch hingage tont
grundaaschtandig, u isch es ja o, win i gloube.
Gwendolen, chunnsch mit?

Sofort,/Mamal

Lady Bracknell und Algernon gehen ins
Musikzimmer.

Gwendolen bleibt.

3. Auftritt
Jack, Gwendolen
Sunnig hat, Mrs Fairfax.

Bitte nid Ubers Watter rede, Mr. Worthing. We 6pper
vom Wétter afaht, so bin i sicher, dass er ganz oppis
angersch meint. U das macht mi géng so narvos.

I meine tatsdchlech ppis angersch.

-13-

Was han i gseit. Dihr gseht, i ha immer racht.

Darf i nech bitte, mihr z gschtatte, dr Lady Bracknell ihri
Abwaseheit uszniitze.

Da derzue mdécht i nech doch dringend rate. D Mama het
so ne Aagwohnheit, unerwartet ychezplatze. | ha re das
scho méangisch miesse sége.

nervos. Mrs. Fairfax, sit i nech begégnet bi, bewunderen
i nech meh aus aui Froue... won i ne begégnet bi..sit'i
dich... begdgnet bi.

Ja, i bi mer desse bewusst. Un i hétt -mer.scho viu
gwiinscht, dass dihr zmingscht ir Offentlechkeit e chly
meh hattet us nech use chénne cho. Scho vor User erschte
Begdagnig heit der e unwiderschtehleche Zouber uf mi
usguebt.

Jack starrt sie erstaunt an.

Mys ldeau isch es immer-gsy, e Ma z liebe wo Arnscht
heisst. I ddm Name schteckt es gwiisses «Etwas», wo
absoluts Vertroue yfl6osst. Sit dr Algernon z erscht Mau
erwahnt het, er-heig e Friind namens Arnscht, han i
gwisst, dass iderzue beschtimmt by, dich z liebe.

Dihr liebet'mi-wirklech, Gwendolen?

Lydeschaftlech!

My‘Angu. Du chasch der nid vorschteue, wi gliicklech
duimi-machsch.

My liebe Arnscht!

Aber du meinsch doch dermit sicher nid, du chénntisch
mi nid ou garn ha, wenn i nid Arnscht wiird heisse?
Aber du heissisch doch Arnscht.

Ja, ja, i weiss. Aber aagnoh, es wér angersch. Du

meinsch doch nid arnschthaft, du chénntisch mi denn nid
gérn ha!

Ach, das isch doch nume Schpekulation ohni Bezug zu
de Fakte.

Auso mihr —wen i ehrlech darf si — ligt nid viu am Name
Arnscht. | finge, d4 Name passt gar nid zu mihr.

Gwendolen:

Jack:

Gwendolen:

Jack:

Gwendolen:

Jack:

Gwendolen:

Ernst sein ist wichtig

Aber sicher passt er zu dihr. E gottleche, musikalische
Name wo Vibratione erzugt.

Aber es git doch e ganzi Mangi angerer Name wo viu
schoner sy. I finge zum Byschpiu «Jack» sig e charmante
Name.

«Jack»! | «Jack» schteckt jetz aber wiirklech ke Musig.
D& Name ma nid Vibratione z erziige. Er elektrisiert nid!
I ha scho etlechi «Jacks» glehrt kenne u aui sy ohni
Usnahm fad gsy. Der einzig wirklech sicher Name.isch
«Arnscht».

Gwendolen, i muess mi sofort la toufe. I meine, mihr
miesse sofort hirate. Je schneuer desto‘besser.

Heit der gseit «hirate», Mr. Worthing?

verblufft. Aber gwiiss doch. Dihr.wiisst doch, dass i nech
liebe. U dihr heit mi gmacht-z gloube, dass i nech nid
vouig glychglutig sig.

Aber dihr heit mer no Kei Aatrag gmacht. Da dervo isch
no nid d Red gsy.

De darf i villichtjetz um 6ji Hang aahaute?

| finge, d Glageheit isch usserordentlech giinschtig. U
fiir nech'vo-re-mugleche Enttliischig z bewahre, chan i
nech ganz offe im VVoruus sége, dass i fescht entschlosse
bi, 6jie Aatrag aaznéah.

Gwendolen!

Ja, Mr. Worthing? Was mdchtet der mer sége?
Dihr wiisst doch was i nech ha z sdge!

Ja, aber dihr séagets nid.

Gwendolen, wardet dihr mi hirate? Fallt auf die
Knie.

Aber natirlech, my Schatz. Das het jetz aber lang
duuret. I merke, du hesch nid grad gross Erfahrig i
Huratsaatrag.

Aber Liebschti, i ha mys ganze L&be lang no nie
Opper so garn gha wi di!
Ja, aber Manne mache doch viu eifach nume

Uebigshauber Huratsaatrdag. Was fur wundervoui
Ouge du hesch, Arnscht. Si si ganz blau. I hoffe, du
wirsch mi immer so aaluege, vor auem we angeri L{t
derby sy.

Lady Bracknell kommt ins Zimmer.

4. Auftritt
Lady Bracknell, Jack, Gwendolen

Mr. Worthing, erléset nech us dere akrobatische
Verrankig u schtoht uf. Das isch/nid grad
usgeschproche dekorativ!

Mamal
Jack versucht aufzustehen.
Sie halt ihn fest.

| muess di bitte, das Zimmer z verlah. Du bisch hie
fauh am Platz. Der Mr."Worthing isch no nid ganz
fertig.

Fertig? Mit was fertig, wen i frage darf?
I bi mit em Mr. Worthing verlobt, Mama.
Beide richten-sich auf.

Bis so'guet. Du bisch mit niemmerem verlobt. E
Verlobig wirdi dihr scho dir mi oder di Vater
mitteilt. E Verlobig sétt fur di Betroffene en
Uberraschig sy. U jetz han i nech es paar Frage z
schteue, Mr. Worthing. U du Gwendolen, wirsch ir
Zwauschezyt dunger im Wage uf mi warte.

Mamal!

Im Wage! Gwendolen!

Gwendolen geht zur Tur.

Sie und Jack werfen sich hinter Lady Bracknells
Rucken Kusshéande zu.

Lady Bracknell sucht vage nach der Ursache des
Gerdauschs. Schliesslich dreht sie sich um.

Gwendolen! | Wage!

Jack:

Jack:
Lady B.:

Jack:
Lady B.:

Jack:
Lady B.:

Jack:
Lady B.:
Jack:
Lady B.:

Jack:

Ernst sein ist wichtig

Ja, Mama. Sie geht hinaus, ohne den Blick von Jack
zu wenden.

setzt sich. Dihr chdit Platz nédh, Mr. Worthing. Sucht
in ihrer Tasche nach Notizbuch und Bleistift.

Danke Lady Bracknell, i schtah lieber.

I muess 6ich leider mitteile, dass dihr nid uf myr
Lyschte vo akzeptable, junge Manne schtoht. 1 _bi
jedoch durchus bereit, 6jie Name derzue z schryhbe,
faus 6ji Antworte den Aaforderige vo re flirsorgleche
Muetter gniiege. Rouket dihr?

An und fir sich, ja. I muess geschtah.. i rouke!

Das froit mi. E Ma sott immer e Beschéaftigung ha.
Wie aut syt dihr?

Nunezwanzgi!
Es sehr guets Hiratsauter..E_Ma wo wott hirate, sott
entweder aues oder nit wiisse: Was wisset dihr?

I weiss... niit, Lady Bracknell.

Es froit mi sehr das z ghtre. Di ganzi Theorie vor
moderne Biudigyisch vo Grund uf ungsung. Zum
Gliick isch-d-Biudig ds Angland absolut wiirkigslos.
Wars -angersch, wird si e &rnschti Gfahr fir d
Oberschicht darschteue u fiiehrti womuiglech zu
gwautige Demonschtratione. Wi hoch isch &jies
Ykomme?

Zwdsche sibe- u achttuusig Pfund im Jahr.
macht sich eine Notiz. Grundbsitz? Wartpapier?
Houptsachlech Wartpapier.

Das isch beruehigend. Grund u Bode hei ihre Reiz u
d Rentabilitat ybbuesst. Grundbsitz verschafft eim
zwar gseuschaftlechs Aasehe, verhinderet aber
glychzytig, dass me ne cha bhaute. Das isch eigetlech
aus zu dam Thema.

Ubrigens han i es Landhus mit ca 300 Hektare
Umschwung... glouben i. Aber fur mys eigetleche
Ykomme schpiut das kei Roue. Im Momant zieh nume d

Jack:

Jack:

Lady B.:

Jack:

Lady B.:

Jack:

Wiuddiebe e gwisse Nutze drus.

Es Landhus? Wi viu Zimmer? Scho guet, dr Punkt cha
ou no schpeter kléart warde. Dihr heit doch hoffentlech
ou es Hus z London? Ere junge Frou mit eme eifache,
unverdorbne Naturell wie d Gwendolen chénnt me
chuum zuemuete, uf em Land z wohne.

I ha ou no nes Hus am Belgrave Square, aber es isch
jewile fur nes Jahr a d Lady Bloxham vermietet. Guet, )i
chonnts mit sdchsmonetiger Chiindigungsfrischt- ou
zriggha.

Lady Bloxham? Mihr unbekannt.

D Lady Bloxham isch e hochbetagti, euteri Dame.
Weles Husnummero am Belgrave Square?

149.

Aha. Di unmoderni Syte. Icha doch gwisst, dass dppis
nid schtimmt. Das liess sech aber no dndere.

Meinet der d Mode oder-d Syte?

Beides, faus nétig. Mr. Worthing, wie isch 6jie politisch
Schtandpunkt?

Ach, i forchte itheig eigetlech gar kene. Bi eher liberau.
Oh, dihrsytauso konservativ. Gfaut mer. Jetz aber no zu
de weniger wichtige Sache im Lébe: 6ji Eutere labe no?
| ha beidi Eutere verlore.

Beidi? Ei Eutereteu z verllre isch es Ungliick. Beidi
hingage granzt a Nachlassigkeit. War isch 6je Vater gsy?
Offesichtliech doch e Ma mit Vermdge. Gautadu oder
aristokratischs Bluet?

So genau weiss i das eigetlech gar nid. Es isch ndmlech
so, Lady Bracknell, dass es richtiger wér gsy z sége,
miner Eutere heige mi verlore u nid ig myner Eutere. |
weiss eigetlech nit Uber my Abschtammig. | bi
nédmlech... gfunge worde.

Gfunge!

Der verschtorbnig Mr. Thomas Cardew, e sehr
wouhtétige, liebenswirdige Gentleman, het mi gfunge u

Lady B.:

Lady B.:

Jack:

Jack:

Lady B.:

Jack:

Lady B::

Jack:

Lady B.:

Ernst sein ist wichtig

mer der Name Worthing gga, wiiu er grad es Ticket nach
Worthing gldst het. Worthing ligt ds Sussex u isch e...
Badeort.

Wo het nech de da Gentleman gfunge?
I re Reisetdsche.
E Reisetasche?

Ja, Lady Bracknell. I re zimlech grosse, schwarze
Reisetdsche us L&der mit Blgugriffe. | re normale
Reisetasche &dbe.

Wo het de da Mr. Cardew di Reisetasche gfunge?
Ir Gepéckufbewahrig vor Viktoria Station.
Viktoria Station?

Es het sech um e ne Verwachsligghandlet.

Mr. Worthing, i muess gesehtah, i bi einigermasse
beschtiirzt, Gber das wo_dihr mihr da verzeuet. | re
Reisetdsche gebore oder.ufzoge z warde, 6b si jetz
Bugugriffe heig oder-nid; schynt mer e Verachtig vo de
traditionelle Gepflogeheite vom Familieldbe a Tag z lege
u erinneret . a v di franzosischi Revolution. D
Gepéackufbewahrig vo me ne Bahnhof chonnt villicht
derzuediene,esoziali Entgleisig z verschtecke, cha aber
schwaérlech aus sichere Usgangspunkt fiir en anerkannti
Position ir Gseuschaft géute.

So darf i nech frage, was der mer wiirdit rate? | bruuche
nech sicher nid z sége, dass i aues Ménschemigleche
wird tue um d Gwendolen gliicklech z mache.

I wird dringend rate, nech so gly wi miglech es paar
Verwandti zueche z tue u nech z bemiihjie, wenigschtens
ei Eutereteu ufztrybe.

Ja, aber i weiss bim beschte Wiue nid, wien i das sou
mache. D Reisetdsche laht sech sofort uftrybe. Die isch
deheim im Achleidezimmer. Das mdiessti nech doch
wiurklech gniege.

Mihr gnliege? Was het das mit mihr z tiie? Dihr gloubet
doch nid im Arnscht, mihr u em Lord Bracknell wiirds

Jack:

Algernon:

Jack:

Algernon:

Jack:

Algernon:

im Troum yfaue, Usere einzige Tochter, wo mer mit
grooschter Sorgfaut ufzoge hei, z geschtatte, i ne
Gepackufbewahrig yche z hirate u ne Verbindig mit
eme Gepéckschtiick yzgah. Guete Morge Mr. Worthing!
Rauscht in majestatischem Zorn davon.

Guete Morge!

Algernon  intoniert im  Nebenzimmer  den
Hochzeitsmarsch.

Jack, furchterlich witend, geht zur Tur.

5. Auftritt:
Jack, Algernon

Algy, so hor doch uf mit dere gréssleche Musig. Was
bisch du ou fur ne Idiot!

Die Musik hort auf und~Algernon kommt frohlich
herein.

Hets nid gklappet?--Du wosch doch nid sége, d
Gwendolen heig der‘e Chorb gga? Das het si haut so
asech. Si verteut schtandig Chorb. Nid grad friindlech
Vo re.

Ach was! ‘Mit der Gwendolen isch aues ir Ornig. Da
ware mer verlobt. lhri Muetter isch hingage e
Zuemuetig. | weiss zwar nid wie d Gorgone usgseh.
D ‘Lady Bracknell isch aber sicher eini. Jedefaus es
Unghudr. Exgusé Algy, i sétt ddich vor dihr nid so
Uber di Tante harzieh.

Im Géageteu, my Liebe. I lose mit Gnuss zue, we me
Uiber miner Verwandte bauget. Verwandti si eifach es
laschtigs Pack.

Unsinn!
Sicher nid!

I ma nid driiber rede. Eine Pause. Algy, du gloubsch
aber nid, d Gwendolen chdnnt i 6ppe 150 Jahr so
warde wi ihri Muetter?

Im Gé&gesatz zu de Manne wérde aui Froue wi ihri

Muetter. E Tragddie.

Sehr geischtrych! Mi cha afe niene meh hare, ohni
geischtryche Liit z begdgne. Méngisch winschti mer, es
géb no es paar Idiote uf dr Wéut.

Git es doch!

Was meinsch, Uiber was die sech wiirde ungerhaute?
D Idiote? Oh, Uber geischtrychi Lit nattrlech.

Was fur Idiote!

Ubrigens, hesch du der Gwendolen eigetlech; gseit,
dass du ds London Arnscht heissisch u deheime Jack?

D Wahrheit isch dua nid ganz ds Richtige'flir ne natti,
gebiudeti jungi Frou. Du hesch.da e sautsami
Vorschtelig driber, wi me sech/Froue gageniber sou
benah.

Di einzegi Art, sech ere Frou'gdgentber richtig z benéh,
isch mit e re z schlafe....wesi hibsch isch.

So ne Blédsinn.

U di Brueder?. Wi~schteihts mit em Arnscht, didm
Gschpangscht?

Kes Problem. Nachscht Wuche bin i ne los. | wirde sége,
ds Paris heig ne der Schlag troffe. Urplotzlech.

Ja, aber ‘das isch doch e vererbbari Chrankheit wo di
ganz ‘Familie chonnt preiche. Sdg du gschyder es sig e
schwaéri Ercheutig gsy.

Meinsch de nid, en Ercheutig sig nid o vererbbar?
Nattrlech nid.

Okey. My arm Brueder, dr Arnscht, wird plotzlech vo re
schwéren Ercheutig «dahingerafft». Fau erlediget!

Aber hesch de nid gseit, d Mrs. Cardew sig grad e chly
schtarch a dim arme Brueder interessiert? Wird das nid
e herte Schlag fiir se?

Nei, das chunnt scho guet. D Cecily isch glicklecherwys
nid es tumms romantischs Huentschi!

I mocht d Cecily ganz gérn einisch lehre kenne.

Da hingége wirden i guet ufpasse, dass das nid passiert.
Si isch usserordentlech hibsch u isch ersch grad
achzahni worde.

Hesch du dbrigens der Gwendolen gseit, dass du es
usserordentlech hiibschs Mundu heigsch, wo ersch grad
sig achz&hni worde?

Jetz los mau! Das hankt me doch nid a di gross Glogge.
D Cecily u d Gwendolen wirde sicher sofort grad.,,ein
Herz und eine Seele” sy. [ wette, die sdge sech’scho-nach
e re Haubschtung grad Schwdschter.

Auso haut. We mer aber e Tisch im «Willis» wei, so
milesse mer is jetz zwéagmache. Es isch’scho fasch
sibni. Zyt firs Dinner. | ha Hunger.

Hesch du doch fasch géng.

Was mache mer nach em Asse? Goh mer i ds Theater?
U nei! Zuelose isch mer e Grojiu.

De haut i Club?

Nei, rede hassen i!

Ok. Am zéhni faht-d Show im Empire a.

Nei, zueluege geit mer uf d Nérve.

Auso;was mache mer?

Nt

Es isch furchterlech aaschtrdngend, gar niit z mache, o
wes mer zwar nut wiird usmache, my chly aazschtrange.

Lane kommt ins Zimmer.

6. Auftritt

Algernon, Jack, Lane, Gwendolen
Miss Fairfax. Geht hinaus.
Gwendolen! Was han i da ghort!

Algy, draih di bitte um. I muess em Mr. Worthing
Oppis ganz Privats sége.

Auso wirklech, Gwendolen, i gloube, dass i das nid
cha zuelah.

Jack:

Gwendolen:

Ernst sein ist wichtig

Algy. Werum de so ne unmoralischi Yschtellig em
Labe gageniber? Da derzue bisch doch no nid aut
gnue.

Algernon geht nach hinten, zum Kamin.

My Angu!

Arnscht. Nach Muettersch Gsichtsusdruck z urteile,
warde mer villicht nie chdnne hirate. Weler Eutere
reschpektiere hit scho ihrer Ching. Der Reschpékt
vor der Jugend schtirbt us. My Yfluss uf d-Muetter
han i scho mit dri verlore. Aber o we_si’n is'drann
hinderet z hirate, si cha a myr Zueneigig.zu dihr nit
andere.

Ach, Gwendolen!

Dy romantischi Gschicht, wo-du harchdmmsch, het
mi uf ds Innerschte beriehrt, o we Muettersch
Erzahlig vo giftige Bemerkige isch begleitet worde.
Di Vorname uebt uf mi-e.unwiderschtehleche Zouber
us. Di Londoner Adrasse han i. Wi isch de di Adrasse
uf em Land?

Manor House; Woolton, Herdfordshire.

Algernon hat.gut zugehdrt und schreibt sich lachelnd
die Adresse auf die Manschette. Dann schlagt er den
Fahrplan auf.

| wirde dihr taglech schrybe.

Ach, Gwendolen!

Wi lang blibsch no ds London?

Bis am Mandig.

Guet. Algy, du chasch di jetz umdraihe.
Danke. Han i scho.

Chasch em Diener litte.

I darf di doch zum Wage begleite, my Angu.
Garn!

zu Lane, der gerade eintritt. | bringe d Miss Fairfax
zum Wage.

Sehr wohl, Sir!
Jack und Gwendolen gehen hinaus.

Lane Uberreicht Algernon auf einem Tablett
mehrere Briefe, vermutlich Rechnungen, da
Algernon sich lediglich den Umschlag ansieht und
sie dann zerreisst.

Es Glas Sherry, Lane?

Jawohl, Sir.

Morn, Lane, gahn i ga bunburysiere.
Jawonhl, Sir.

Wahrschynlech chumen i ersch am*Mantig zrigg.
Dihr choit d Aazlig u di ganzi Bunbury-Usrischtig
richte u ypacke.

Jawohl, Sir. Reicht ihm den-Sherry.

Hoffetlech isch morn schons Watter, Lane.
Hochscht unwahrschynlech, Sir!

Lane, dihr syt en usgeschprochene Pessimisscht!
Zu Dienschte, Sir!

Jack kommt zurlck.

Lane.geht.hinaus.

Isch.das'e schlaui, jungi Frou. Di einzegi jungi Frou,
WOo.mer je mau 6ppis beduttet het.

Algernon lacht unbéndig.
Darf i frage was du so luschtig fingsch?!

Ach, i ha nume chly Chummer um e Bunbury, das
isch aues.

Pass uf. Di Frund wird di eines Tages i arnschthafti
Schwirigkeite bringe.

Sy arnschthafti Schwirigkeite nid ds Einzige, was ds
Labe ungerhautsam macht?

Chabis, Algy. Was redsch da fir ne Mischt zame.
Das tiie mer doch aui!
Jack wirft ihm einen empdrten Blick zu und geht



Ernst sein ist wichtig

hinaus.
Algernon zlndet sich eine Zigarette an, liest die
Adresse auf seiner Manschette und lachelt.

Blackout

2. Akt

Garten des Manor House, Woolton, Hertfordshire.
Eine graue Steintreppe fuhrt zum Haus hinauf. Der
Garten ist altmodisch, voller Rosen. Jahreszeit: Juli.
Korbstiihle und ein Tisch voll von Bilchern stehen
unter einer grossen Eiche.

Miss Prism sitzt am Tisch.
Cecily ist im Hintergrund beim Blumengiessen!

1. Auftritt
Miss Prism, Cecily

laut. Cecily, Cecily! E so ne «utilitari» Tatigkeit wie
Blueme bschitte isch &dud ehnder em Moulton sy
Ufgab u nid 6ji. Bsungersch denn, wo intellektuelli
Gnuss uf nech warte. D .Diitsch-Grammatik ligt uf em
Tisch. Schloht d Syte fifzéh uf. Mihr goh di
geschtrigi Lektiontno-mau dre.

kommt sehr langsam herbei. | cha Ditsch nid
usschtah. Esfisch ke schiggi Schprach. Gang nach der
Dutschschtung-gsehn i ganz reizlos us!

Mys Ching, dihr wiisst genau, wi wichtig 6iem
Vormund Biudig isch. Er het mit bsungrigem
Nachdruck vo 6jiem Ditsch gredt, won er geschter
nach London waggfahren isch.

Oh, der lieb Unggle Jack isch gang so schrecklech
arnscht! Mangisch isch er so arnscht, dass i ds
Gfieuh ha, er sig nid ganz gsung.

sich aufrichtend. Ojie Vormund isch bi beschter
Gsundheit u si wirdevoui Arnschthaftigkeit isch
bsungersch 16blech, wiiu er relativ jung isch. I kenne
niemmer, wo nes schterchersch Pflicht- u
Verantwortigsgfieuh het aus ar.

Drum gseht er ou viu so glangwylet us, wenn er mit
s zdmen isch.



Miss Prism:

Cecily:

Miss Prism:

Miss Prism:

Cecily:

Miss Prism:

Ernst sein ist wichtig

Cecily! Dr Mr. Worthing het viu Chummer z ertrage.
Dihr wisst doch, dass ihm da ungliicklech jung Ma,
sy Brueder, bschtandig Sorge bereitet.

We nume dr Unggle Jack da unglucklech Brueder
mau zuen is wird ylade. Villicht hatte mer e guete
Yfluss uf ne, Miss Prism. | bi sicher, dihr héttet es
liechts Schpiu. Dihr choit Dutsch u Geologie. Zwoi
Gebiet, wo Manne schtarch beyflusse. Macht sich an
ihr Tagebuch.

| beforchte ou ke Wiurkig z erzyle, bi me ne
Charakter, wo wi sy Brueder von ihm seit, granzelos
schwach u wankumiuetig isch. | weiss‘ou nid, 6b es
mi hert wiird gluschte, ne z bekehre. 'l bi gage die
Mode, schlachti Ménsche wdue-i gueti z verwandle.
Leget jetz Oies Tagebuech. uf-d Syte, Cecily. |
verschtah nid, werum dihr(Uberhoupt es Tagebuech
flehret.

| flehren es Tagebuech- fir myner wundervoue
Gheimnis yztrage. . muess mer se ytrage, wilu i stisch
wahrschynlech aus wird vergasse.

Ds Gedachtnis,my liebi Cecily, isch ds Tagebuech
WO mer auimit’is umetrége.

Ja, aber_es regischtriert &ben ou Sache, wo nid sy
gscheh u nie héatti chdnne gscheh. | gloube sogar,
dass ds Gedachtnis fir au die dreibandige Roméan
tschuud isch wos git.

Sédget nit gage dreibdndegi Romén, Cecily. | ha
sduber vor no nid langer Zyt eine gschribe.
Woirklech, Miss Prism? Wi unghitr gschyd der doch
syd! Hoffetlech het er kes Happy End. Romane mit
Happy End deprimiere mi géng.

Di guete &nde gliicklech, di Bose unglucklech. Drum
redt me vo «Fiktion».

Ma sy, aber es chunnt mer doch sehr ungrécht vor. U
de? Isch ¢jie Roman ou ddruckt worde?

Aber nei doch. Abweisende Handbewegung.

Cecily:

Miss Prism:

Chasuble:

Cecily:

Miss Prism:

Cecily:

Chasuble:

Miss Prism:

Chasuble:

Miss Prism:

Chasuble:

Cecily zeigt Verbluffung.
U jetz a d Arbeit, Ching.

Aber i gseh grad dr lieb Dr. Chasuble dir e Garte
cho!

steht auf und geht ihm entgegegen. Dr. Chasuble, das
isch aber schon.

Pastor Chasuble tritt auf.

2. Auftritt

Dr. Chasuble, Miss Prism, Cecily

U wie isch ds wérte Befinde hut am Morge? Doch
sicher guet, Miss Prism, so hoffen i?

D Miss Prism het grad ber.liechts Chopfweh
gchlagt. I gloube, e chlynne-Schpaziergang mit 6ich
im Park wiird e re sicher.guet tue, Dr. Chasuble.
Cecily! I ha mit kem Wort vo Chopfweh gredt!

Ja, i weiss, Miss Prism, aber i gschplre abe
inschtinktiv, dass dihr Chopfweh heit u ke Gluscht uf
e ne Dutschlektion.

Das isch-merkwiirdig. Wérs mihr vergdnnt, dr Miss
Prismihre Schueler z sy, i wird a ihrne Lippe chlabe.
Natiirlech metaphorisch.

Miss Prism reisst entristet ihre Augen auf.

Chasuble rauspert sich. Dr Mr. Worthing isch no nid us
London zriigg, nimen i a?

Mihr erwarte ne nid vor em Mantigmittag.

Oh ja, er verbringt der Sunndig garn ds London. Aber er
ghort nid zu dene Mdnsche wi si Brueder Arnscht, wo
geméss aune Brichte aus einzigs Ziu ds Vergniiege het.
Aber i darf d Egeria u ihri Schielere nid lenger schtore.
Egeria? | heisse Laetitia, Dr. Chasuble.

mit einer klassischen Verbeugung. Nume e Kklassischi
Aaschpilig; si schtammt vo heidnische Outore. | darf
nech sicher bim Veschpergottesdienscht erwarte.



Miss Prism:

Chasuble:

Miss Prism:

Cecily:

Merriman:

Cecily:

Merriman:

Cecily:

Merriman:
Cecily:

Ernst sein ist wichtig

I gloube, liebe Herr Paschtor, i géng doch mit nech
es paar Schritt ga schpaziere. 1 merke grad, dass i
tatsdchlech Chopfweh ha u da hiuft sicher e
Schpaziergang am beschte.

Mit Vergniiege, Miss Prism, mit Vergniege.

Das war entzickend. Cecily, dihr laset i der Zyt ir
Voukswirtschaft. Ds Kapitu tibere Nidergang vor Rupie
choit der usslah. Monetéri Problem hei so*.ne
melodramatische Effekt. Sie geht mit Dr. Chasuble.den
Garten hinunter.

nimmt Bucher in die Hand und wirft sie wieder auf den
Tisch. Schrecklechi Voukswirtschaft! Schrecklechi
Geografie! Schrecklechs, entsetzlechs Diitsch!

Merriman tritt auf mit Visitenkarte auf Tablett.

3. Auftritt
Merriman, Cecily, Algernon

Dr Mr. Arnscht Warthing chunnt dirakt vom Bahnhof.
Er het sis Gepéack-mitbbracht.

nimmt die “Visitenkarte und liest. «Mr. Ernst
Worthing; B4, The Albany, London». Em Unggle Jack
sy Brueder! Heit er ihm gseit, dass dr Mr. Worthing
ds lkondon isch?

Ja,-Miss, er schynt enttiiischt gsi z sy. | ha ne la
wusse, dass dihr u d Miss Prism im Garte siget. Ar
het gseit, er mocht nech unbedingt en Ougeblick
unger vier Ouge schprache.

Bittet dr Mr. Worthing zue mer. Villicht séttet der fir
ihn grad es Zimmer la richte.

Ja, Miss. Merriman geht ins Haus.

I bi no nie eme ne wiirklech schlachte Ménsch begagnet.
I ha richtig Hiehnerhut. Er wird sicher so usgseh wi aui
Angeren ou.

Algernon  kommt herein, gut gelaunt und
liebenswirdig.

Algernon:

Cecily:

Algernon:

Cecily:

Algernon:

Cecily:

Algernon:

Cecily:

Algernon:

Cecily:

Algernon:

Cecily:

Algernon:

Cecily:

Tatsachlech!

den Hut ziehend. Dihr syd auso my chlynni Cousine
Cecily, nid wahr?

En Irrtum. | bi nid chly. Fir mys Auter bin i sogar
ussergwohnlech gross.

Algernon ist ziemlich verblufft.

Aber i bi 6ji Cousine Cecily. U dihr syd, wies uf der
Visitecharte schteit, em Unggle Jack sy Brueder, my
verdorbnig Vetter Arnscht.

Aber nid doch! 1 bi eigetlech tiberhoupt'nid verdorbe,
Cousine Cecily, Dihr dorft nid gloube, i sig e
schléachte Mdnsch.

| hoffe, dihr fliehret kes Doppuléabe u tliegit nid nume
so, wi der verdorbe warit u"sid i Wirklechkeit e
harmlose Moénsch. Das war schynheilig.

blickt sie erstaunt an. Oh,"i bi natiirlech scho 6ppe
chly liechtsinnig gsy!

Da bin i froh.

Um genau z sy, da-dihr das Thema scho aaschnydet: i bi
uf my bescheidni, Art u Wys zimlech usschweifend gsy.
I gloube, dihrsottet nid z schtouz druf sy, o wes sicher
amusant.isch gsy.

Hie bi 6ich isch es viu amusanter!

| ‘begryffe gar nid, werum der Uberhoupt hie sid. Dr
Unggle Jack chunnt ersch am Méntignamittag hei.

Das isch wirklech sehr schad. | muess namlech am
Mantigmorge mit em erschte Zug nach London zrigg. |
ha e Termin won i uf kei Fau darf... yhaute!

Choénntet der d& Termin nid ou irgendwo stsch... nid
yhaute? Miesset der fir das uf London?
Nei. Di Verabredig isch ds London.

Es isch mer natirlech bewusst, wie wichtig es isch,
gschaftlechi Verpflichtige yzhaute, we me sech dr
Sinn fir ds Schoéne im L&be mocht bewahre.
Trotzdam glouben i, dihr sottet warte bis dr Unggle



Algernon:

Cecily:

Algernon:

Cecily:

Algernon:

Cecily:

Algernon:

Cecily:

Algernon:

Cecily:

Algernon:

Cecily:

Algernon:

Cecily:

Algernon:

Cecily:

Algernon:

Ernst sein ist wichtig

Jack zriigg isch. Er het ndmlech mit Gich Uber 6ji
Uswanderig woue rede.

Uber was?

Oji Uswanderig. Er isch nach London gfahre fiir dich
Chleider z chouffe.

I liess mer uf ke Fau vom Jack la Chleider chouffe. Er
het Gberhoupt ke Gschmack fir Ggrawatte.

I gloube, dihr wardit kener Ggrawatte nétig ha: Dr
Unggle Jack wott nech uf Ouschtralie schicke.

Ouschtralie! Lieber schtirben i.

Ja, er hets letscht Mittwuch bim Znacht gseit, Dihr
muessit zwilschem «Diesseits», em, Jensyts oder
Ouschtralie uselase.

O Gott! Nid grad verlockend.\Ds «Diesseits» isch
grad guet gnue fur mi, my:liebi Cecily.
Ja, aber syd dihr guet gnue fiir ds «Diesseits»?!

| forchte nei. Drum.maocht’i mi ou vo 6ich la bekehre.
Dihr chénntet.nech.das zu dier Labesufgab mache,
we der niit dergage heit, Cecily.

Chonnt sy,i ha’ke Zyt hiit Namittag.

Hattet der de“6ppis dergage, wen i mi hit Namittag
grad.sauber wird reformiere?

Schynt mer chly idealistisch z sy. Aber villicht sottet
ders probiere.

Das wirden i mache. | gschpiire bereits, wien i mi
bessere!

So gseht der jetz nid grad us.
Das isch nume wiu i Hunger ha.

Wi tumm vo mihr. Wi han i nume chiénne vergéasse,
dass me regumaéssig chraftegi Mauhzyte bruucht, we
me wott es nois Labe aafah! Wei mer nid ychegah?

Géarn! Darf i mer no ne Blueme fur ds Chnopfloch
nah? Wen i ke Blueme im Chnopfloch ha, so han i ou
ke Appetit.

Cecily:
Algernon:
Cecily:
Algernon:
Cecily:

Algernon:

Cecily:

Algernon:
Cecily:

Miss Prism:

Chasuble:

Miss-Prism:

Chasuble:

Miss Prism:

E Maréchal! Nie! Nimmt die Schere in die Hand.
Nei, lieber e roseroti.

Werum?

Wiiu dihr wie ne roseroti Rose syd, Cecily.

I gloube es schickt si nid, we dihr so mit mer redet. D
Miss Prism seit so 6ppis hie zu mihr.

D Miss Prism muess e churzsichtegi auti Dame sy.
Cecily steckt ihm die Rose ins Knopfloch.

Dihr syd di huibschischti jungi Frou won i je gseh ha.
D Miss Prism meint: D Schonheit syg e Faue.

E Faue, wo sech jede gschyde Ma gérn-laht la fah.

Ach Gott, i glouben i mécht gar.ke gschyde Ma fah.
I wisst ja gar nid Gber was i'mitiihm sott rede.

Sie gehen ins Haus.
Miss Prism und Dr. Chasuble kommen zuriick.

4, Auftritt
Miss Prism, Dr. Chasuble

Dihr sit'viu.z-viu eleini, my liebe Dr. Chasuble. Dihr
sottet “hlirate. E Miss-Anthrop chan i verschtah, e
Frou-Anthrop... nie.

mitdem Schauder der Gelehrten. Gloubet mer, i
verdiene kei neologistischi Bezeichnig. D Urchiuche
isch i Lehr u Praxis en entschidene Find vor
Eheschliessig.

dozierend. Das isch offesichtlech der Grund, dass d
Urchiuche usgschtorben isch. U dihr Dr. Chasuble,
sit nech nid im Klare, dass e Ma, wen er schtur der
Ehelosigkeit front, sech i ne offentlechi Versuechig
verwandlet. D Manne miesste vorsichtiger sy. Grad
ds Zdlibat zieht ds schwache Gschlacht uf di schiefi
Bahn.

Aber isch de e verhiratete Ma nid dbeso verlockend.
Ke verhiratete Ma isch verlockend. Ob ers villicht no



Chasuble:

Miss Prism:
Chasuble:

Miss Prism:

Jack:

Chasuble:

Jack:

Miss Prism:

Chasuble:
Jack:
Chasuble:
Jack:

Miss Prism:

Chasuble:

Jack:

Ernst sein ist wichtig

fir sy Ehefrou syg, hanget vo de intellektuelle
Emotione vor Frou ab. Uf d Erfahrig cha me sech
verlah. Uf d Ryfi cha me vertroue. Jungi Froue si
graen.

Dr. Chasuble reagiert.

Landwirtschaftlech gseh, meinen i. D Metapher
chunnt vom Obscht. Wo isch eigetlech d Cecily?

Villicht isch si nis heimlech nacheggange.

Jack erscheint im Hintergrund und kommt langsam
durch den Garten. Er tragt Trauerkleidung,
schwarzen Flor am Hut und schwarze Handschuhe.

Mr. Worthing!
Mr. Worthing!

Das isch aber en Uberraschig. Mihr hei nech nid vor
em Mantignamittag erwartet.

5. Auftritt
Miss Prism, Dr. Chasuble, Jack

gibt Miss Prism auf tragische Weise die Hand. | bi
friecher. zrliggcho aus i ha déicht. Dr. Chasuble, i
hoffe; es geiht nech guet.

Mr.<Worthing, i hoffe di jammervoui Umhuuig
verkiindi nid irgend es schrecklechs Unheil?

My Brueder.

Scho wider Schuude u Schandtate?
Front er immer no der Gnusssucht?
schuttelt den Kopf. Tot!

Oie Brueder Arnscht — tot?
Komplett tot!

Das sou ihm e Lehr sy!

Mr. Worthing, mys ufrichtige Byleid. Dihr heit
wenigschtens di troschtlechi Gwissheit, gang der
edumdietigscht u miudischt vo aune Brieder gsy z sy.

Der arm Arnscht! Er het viu Fahler gha, u doch isch

Chasuble:

Jack:

Chasuble:
Jack:

Miss Prism:

Chasuble:

Jack:

Chasuble:

Jack:

Miss Prism:

es e sehr herte Schlag.

E sehr herte Schag! Syd der i syr letschte Schtung no
bin ihm gsy?

Nei, &r isch im Usland gschtorbe; ds Paris. Geschter
am Abe han i d Nachricht vom Grand Hotel tbercho.

Isch d Todesursach erwahnt worde?
E schtarchi Ercheutig anschynend.
«Wie ein Mann sét, so soll er ernten.»

ermahnend. Erbarme, liebi Miss Prism, Erbarme! Ke
Monsch isch voukomme. | sduber bi gage Luftzug
sehr allergisch. Wird d Beérdigung hie schtattfinge?

Nei. Er schynt der Wunsch gglsseret -z ha, ds Paris
begrabe z wérde.

Ds Paris! Schuttelt den Kopf. Das laht am Labesandi
nid grad uf e ne grossi Arnschthaftigkeit schliesse.
Dihr wiinschet sicher,.dass i am nédchschte Sunndig
mit es paar Wort ufda-tragisch Truurfau i diem Hus
aaschpile.

Jack druckt ihm krampfhaft die Hand.

My Predig liber d Beditig vom Manna ir Wieschti
cha praktisch’ jedem Ereignis aapasst warde, gab
froidig oder betrublech. I ha se bi Arntedankfescht
gha;-bi, Toufine, Konfirmatione wie ou a Fyrtige. Z
letscht Mau bi re Wouhtétigkeitspredig zugunschte vo
der Gseuschaft zur Verhletig vo Unzfrideheit i der
Oberschicht. Der awdasend Bischof isch vo nes paar
Metaphere sehr Uberrascht gsy.

Da faut mer grad i, dihr heit doch vo «Toufe». gredt,
Dr. Chasuble? I nimen a, dihr wisst, wi me richtig
touft?

Dr. Chasuble ist hdchst erstaunt.

I meine, dihr syd doch schtdndig am Toufe, nid wahr?
Es isch bedurlecherwys eini vo de hiufigschte

Pflichte vom Paschtor i der Pfarrei. | ha scho
méangisch mit de ermere Schichte Uber das Thema



Chasuble:

Jack:

Miss Prism:

Jack:

Chasuble:
Jack:
Chasuble:
Jack:

Chasuble:

Jack:

Chasuble:

Jack:

Chasuble:

Jack:

Chasuble:

Ernst sein ist wichtig

gredt. Aber anschynend begryffe die nid, was
Okonomie isch.

Aber es git da es beschtimmts Ching, a ddm dihr
Aateil naht, Mr. Worthing? Oie Brueder isch doch,
glouben i, nid verhuratet gsy, nid wahr?

Oh ja!

LUt wo nume em Gnuss fréne sy meischtens nid
ghirate!

Aber es handlet sech gar nid um nes Ching;-liebe
Paschtor. Es isch so: i mocht garn .sauber ttouft
warde. Hit am Namittag, we der niit bessersch z tie
heit.

Aber Mr. Worthing! Dihr syd doch sicher scho touft?
I cha mi nid dra erinnere.
Dihr heit auso diesbezuglech arnschthafti Zwyfu?

Und ob. | hoffe, di Sach syg nech nid irgendwie
laschtig oder dihr dankit, i'syg scho chly z aut derfir.

Nid im Gringschte..Ds Ungertouche vo Erwachsene
isch en aute kanonische Bruuch.

Ungertouche!

Dihr bruchet'nid Angscht z ha. Wenn séu de die
Zeremonhie schtattfinge? Ds Watter isch so
wachsuhaft.

Oh, i chdnnt so gage di Foife ufchriize, we das wird
passe.

Sicher, sicher! | ha i der Zyt sowies_p zwo ahnlechi
Zeremonie vorgseh. D Zwillinge vo Oiem Kutscher.

Oh, das war de doch grad chly z chindisch? Giengs
ou em haubi sachsi?

Wunderbar, wunderbar! Zieht Uhr aus der Tasche.
U jetz, my liebe Mr. Worthing, mocht i nid lenger zur
Lascht faue im «Haus des Jammers». Syd nid z hert
nidergschlage. Was Us wi ne bitteri Heimsuechig
vorchunnt, isch oft e verborgni Wouhtat vom
Schopfer.

Ernst sein ist wichtig

Als Leseprobe steht jeweils nur der halbe Text zur Verfugung.

Wenn Sie den vollstandigen Text lesen wollen, bestellen Sie
diesen zur Ansicht direkt bei uns.

